
BIZIA

ASIEREAASIEREA

Marte’n bizirik ete dagoan gabiltz aspaldion oso ardu-
ratuta eta izan be  gauza arrigarria da bizia,orain bost bat
milloi urte  sortu zana.

Itxasoaren bazterren baten agertu zan gauza arrigarri
au,barruko indarrak eraginda  tokiz aldatzen zan izakia.

Asieran ez eukan sentipenik,baiña milloiak urteak
geroago olako izaki batek lenengoz aiene esan eban,min
eukalako,arrezkero ainbestetan esan dan aiene nekegarria.

Eta sentipena eukan izaki orretatik zabaldu ziran ain-
beste eratako izaki sentikorrak,arraiñak,egaztiak,narraz-
tiak eta lau ankadunak.

Oneitariko batek,baso baltzean bizi ziran tximino-
antzeko batek,bere aideak aurrean erabillelako,lurralde
leun eta zabaletara iges egin bear izan eban,eta.nok jakin
zelan! pentsetan asi zan.Gaur arte aurrerapen arrigarriak
egin dauz.

AMA LURRAREN FRAMA LURRAREN FRUTURIK ONENUTURIK ONENAA

Lurrean ain zabal dabiltzan bizidunak eta gizakiak,ama
lurraren fruturik ederrena dira.Ez dakigu kosmos zabalean
beste iñon olakorik jazo dan.Baietz dirudi.

Poz aundia da gutzat izarbel guztietan geure antzeko
bizidunak dirala uste izatea,kosmos au biziz beterik iraki-
tan lez dagoala iruditzea.

GIZAKIEN ALMENIK AGIZAKIEN ALMENIK AUNDIENUNDIENAA

Bizidun,zentzundun eta gizaki oneik dauken almenik
txalogarriena,euren antzeko bizidunak sortzeko,bizia
zabaltzeko dauken almena da.

Almen oneri eskerrak,gutzat aldien betetasuna eldu
zanean,lurraren bazter baten gutariko bakoitxa munduratu
eta bizidunen,gizakien, artera sartu zan.Au da poza dauka-
guna!Au da eskerra gure gurasoai agertu bear dautseguna!

ALDIRAKALDIRAKO EMOITZAO EMOITZA

Baiña bizia deritxogun emaitz aundi eta eder au ez jaku
betiko emon,epe labur baterako baiño.Betiko bizia dauka-
gula fedeak gaiñeratu dausku,baiña berez  eriotzarako
deia daukagula ondo dakigu.

Gizakumeak pizka bat laburrago,emakumeak zerbait
luzeago,baiña geienetan eun urteren barruan amaitzen da
emaitz maitagarri au.

Orregaitik gure bizia unerik une onuratu bear dogu eta
al dogunik ondoen zaindu.

BIZIAREN ARERIOBIZIAREN ARERIOAKAK

Atsegin baratzaren bazter baten zugea egoan antze-
ra,bizidunen artean be  nonnai aurkitzen doguz bizia
kendu nai dauskuen arerio zitalak.

Batzutan geure barruan erasoten dauskuen gaisoak iza-
ten dira,beste batzutan kanpotik datorkuz,baiña arerio
onein aurka burrukatzeko zoli jokatu bear dogu.

LUR-IKARAKLUR-IKARAK

Noizean bein gure inguruan lur-ikarak sortzen
dira.Sendoa dan lur-azala arrakalatu edo ikaratu egiten da
eta ainbeste bizidun edo adimendun ondatzen dira.Orain-
tsu jazo da olako bat,bildurgarria,Iran’en eta gitxienez
30.000 adimendun iruntzi edo zapaldu dauz lurrak.

Olako jazokizunen aurka etxe sendoagoak egin eta toki
egokiak aukeratu bear doguz,baiña beti izango dira uste-
bageko egoereak.Ez da beti izango gure aukeran arerio au
alboratzea.

ITXASOITXASOANAN

Idia ibilten dan lekuan geure urratsak ezarten doguza-
nean,ba-daukagu ziurtasun bat,baiña antxiñako olerkariak
esan eban lez gizonak “fragilem truci commissit pelago
raten” itxas-ontzi makala ipiñi eban itxaso jatunaren
aurrean.Batzutan arraiñak eskuratzeko bear-izanak era-
ginda,zenbat arrantzale iruntzi dauzan itxaso jatunak!
beste batzutan andik ona ibilli-bearrak eraginda,zenbat
gizaki ito ziran arako Titanik ospetsu aretan!,eta olako
arriskura gizakiak sartu egiten dira.Arako esaldi zarra
gogoratzen dogu:

-Zure aita non il zan?

-Itxasoan itota!

-Eta zeu be ausartu egiten zara itxasora joaten?

-Eta zure aita non il zan ba?

-Ogean,bake-bakean!

-Eta zu ogera joaten ausartu egiten zara?

GUDGUDAKETAKETAA

Baiña sarritan geu gizakiok izaten gara biziaren aurka
gogorren jokatzen dogun geure arerioak, gudak egiten
doguzalako.

Joan dan XX gizaldia arlo onetan txarra izan da:Zenbat
gizaki il ziran ludiko guda ikaragarri bi areitan eta,pizka
bat lenago, España’ko gudan berton milloi bat izan ziran
illak.Ez aiztu kizi edo atomozko lerkaia!

Gaur berton be,gudaren ondoren lez, millak ilten dira
Israel’en naiz Irak’en.

BIDEETBIDEETAKAKO IXTRIPUO IXTRIPUAKAK

Beti baiña batez be aste-azken luzeetan,esaterako
Gabon-aurrekoan,asko izaten dira bideetako ixtripuak
egun baten 100 iltera arte.

Bide zabalak konpontzen diranean gitxiago izaten dira.

Orduan itaun au be egin bear litzake:Ainbeste ardura
antzen da  etatarrak ilten dabezenai buruz,eta ondo
dago,geiago  be bear da,baiña bideetan gitxiago il daite-
zan eta etxeetako emazte illak gitxiago izan daitezan be
ardura aundiagoa artu bear leuka Barru-Ministeritzak.

ETXEETETXEETANAN

Baiña urrago sartu jaku arerio iltzaillea.Astero entzu-
ten dogu emazteak il dabezan senarren ankerkeriaren
barria.Iñoz senarrak naiz seme-alabak izaten dira eraillak.

Maitasuna ta biziaren iturria dan sendia bera biurtzen
dogu erailtzaille!

IZUKERIAIZUKERIA

Sarritan geure eritxiak aurrera aterateko bizidun giza-
kiak erailtzeko bide  negargarria artzen dogu.

Bakea sortu gura eta alperreko ainbeste  eriotza  egiten
dira.

GOSEAGOSEA

Munduan guztiontzak daukaguz,ama-lurrak emon-

da,janariak,baiña ondasunak txarto banatzen doguzala-
ko,milloiak dira  goseak ilten dauzan umeak eta elduak.

Gure aldi onetan daukagun pekaturik aundiena onda-
sunak txarto banatzea da eta jokabide au urte batzuk barru
amaituko dala diñoe.Alan bedi!

GAISOGAISOAKAK

Gizakiaren azkena zeozelan etorri-bearrekoa da,baiña
sasoia baiño lenago eltzen dira sarritan gaisoak.Eriotzarik
geien eragiten dabenak biotzekoa ta min-bizia dira.

Arerio onen aurka burruka sendoa egiten dabe giza-
kiak,eta aurrerapen asko lortu be bai.

JOLASETJOLASETANAN

Non esango leuken-eta,geure gurariz egiten doguzan
jolasak be sarritan izaten dira biziaren arerio:Mendietara
igotera doazenak,eskietan ibilten diranak,ikubilka jolas-
ten dabenak,zezenketan diarduenak,eta beste era askotara.

ODOLA EMOODOLA EMOTEA-TTEA-TAA

Biziaren alde eta arerioaren aurka egiten dogun ekintza
txalogarri bat geure odola naiz gorputz-zatiak emotea
da.Zenbat bizi aurreratzen diran onelan!

Ez dagigun itzi emon bagerik,emon al dogun odola
naiz gorputz-zatia!

Izan gaitezan biziaren lagun,eta biziaren arerio diran
jokabide guztien aurkalari!

Olazar’tar Martin’ek

✥✥✥

Bixente Letiegi’ren liburuak eskatu egizuz:
I.– Apostoluen eta martirien denporako Eliza.
II.– Elizak eta estaduak bat egin zuten denporako

Eleiza.
III.– San Ignazio’ren denporako Eliza.
IV.– Denpora barrietako Eliza.
V.– Demokraziaren denporako Eliza.
VI.– Denpora auetako Eliza.
VII.– Euskal kristautasunaren sorkuntza.
VIII.– Euskal kristautasunaren sendokuntza.

IX.– Euskal kristautasunaren zabalkuntza.
Liburu bakoitxa 500 orrialde inguru dira.
Ordaiña: Bakoitxa sei euro.
Baina irakurri nai ba’dozuz eta ezin erosi, egizu
berba geugaz. Doan emoteko be gertu gagoz, fedea
indartzeko ta euskerea zabaltzeko.

Eskatu: Martin Olazar
XXIII Jon Z. enparantza 2.
48100 Mungia (Bizkaia)

ELEIZAREN EDESTIA EUSKERAZ
GURA DOZU IRAKURRI ELEIZEAREN EDESTIA EUSKERAZ?


